ELKARREKINTZA ETA HARREMANAK

Ni Lekeitioko Resurreccion Maria de Azkue praktikak burutzen ari naiz, izan ere bertako ikastetxeko LH 3.n mailan. Gelako harremanetan eta elkarrekintzetan murgilduta, hainbat gauza identifika daitezke.
Hasteko aipatu behar da, gure praktika aldian ondorio asko ezin ditugula azaleratu eta hori dela eta ni neu konturatu edo nik uste ditudan detaileak kontatuko ditut. Horretarako, gelan ikasleen eta irakaslearen artean atentzio gehiago jarri izan dut eta hainbat ondorio atera  ditut.  

Nire praktikak gauzatzen ari naizen gelan, hezkuntzaren izaera sozialari dagokionez, hau da, elkarrekintzei, esan daiteke ikasleen, irakaslearen eta edukien artean, elkarreragina sortzen dutela, horrela ikaste esanguratsua lortuz.
Hasteko, elkarrekintza egokia egon dadin, gelan ezinbestekoa zaigu konfiantzazko giroa, barne-motibazioa eta auto-irudia indartuko duten gunea sortzea. Horretarako, ikasleen artean( beraien artean gelan binaka daude jarrita), batak besteari laguntza eskaini ahal dio arazoak baditu, bien artean soluziora iritsi eta arazoak ekiditu dezakete. Bestalde,  saioa ematean bai soinketa orduan eta baita plastika orduan ere, talde handian jarduten dute.Hemen,  talde lanaren bidez,aniztasunari leku eginez,  ikasle bakoitzak beraien arteko elkarrekintza beste ikasleekiko eta baita ikasgaiarekiko jarrera positiboa izaten dute. Horrela, ikaslea,  besteen laguntasunez edo besteek  nola egiten duten  ikusiz ulertzen doa egiten duena.Honenbestez konturatuko da ondo ala gaizki egiten duen eta  ulertzen du zer egiten duen eta nola egiten duen.Guzti honekin,  haurrak barne garapena sustatzen du, horrela hasiera batean garapen potentziala dena, garapen erreal bihurtuz. 
Aipatu beharra dago, astean behin ostegunetan lehenengo orduan,bakarka “irakurketa eraginkorraren prozesua” ariketa egiten dutela, honekin bakoitzaren irakurketa eta ulermen maila  nola daramaten ikusten dute eta honen ostean bukatzeko,  bakoitzak bere buruarekiko hausnarketa sakona egiten du.
Ikasleen eta irakasleen arteko elkarrekintzei buruz  hitz egiterakoan, irakaslearen aldetik, bai  elkarrekintzaz eta baita harremanen bidez,irakasleak  ikasle guztiengan ,ikaste esanguratsua ematea du helburu.Hori dena lortzeko,irakaslea lehenik eta behin,  haurren aurrezagutzetatik abiatzen da normalean, hau da, ezagutza berriaren eta bere aurrezagutzen arteko loturak egiten saiatzen da, horrela aurretiaz ikasitako kontzeptuak eta irakasleak emandako informazio berriez erlazionatzeko esfortzua egiten du.Adibidez;“Matematikako klasean, orain unitateak ikasten dabiltza baina likidoetan, horretarako irakasleak hainbat poto eta pakete ekarri ditu. Ikasleek solidoekin unitateak ikasi zutenez, irakasleak azaldu die hauekin lotura estua dutela eta aldatzen den bakarra, likidoan Litroak direla eta solidoetan Gramoak. Honen bitartez, haurrak konturatzen dira  unitateak berdinak direla  eta bakarrik aldatzen dena egoera dela.”
Honen bitartez, irakasleak lortzen duena zera da, haurren ezagutza berria bere egitura edo sare kognitiboan txertatzea eta ezagutza berriaren errepresentazio mentala eraikitzeko aukera ematen dietela.Baina honekin batera aipatu beharra dago ikasleen aldetik ere konpromiso bat dagoela. 
Egiten ari direnari zentzua ematen saiatzen da eta horretarako errealitatearekin bat egiten saiatzen da, adibideak jarriz edota antzezlanak eginez.

Adibidez;1.-Irakasleak  taberna batera doa eta barrako langileari esaten dio: Eman iezadazu 150cl-ko ardo botila bat. Botila hartu eta gero beste taberna batera joan eta esaten dio: Eman iezadazu 1.5 litroko ardo botila bat. Horrekin umeei zera adierazi nahi die, 150cl eta 1.5litro berdinak direla.
2.- Litroko botila urez bete eta 4 edalontzitan banandu proportzio berdinean, edalontzi bakoitzak marra bat zuen non bertan jartzen zuen ¼ litro eta 0.25 litro. Honekin ikasleak konturatzen dira, 0.25 litro eta ¼ litro berdinak direla eta litroa lau zatitan banatzen badugu zati bat dela. 

 
Aipatu behar da  ere, gelan, irakasleak ikasleen artean desafioak planteatzen dituela. Honekin  zera lortzen du; ikasle guztien inplikazioa eta baita ere konturatzea erratuta daudenak zergatik emaitza txarra esan duten. Desafioek, normalean motibazioa piztea eta parte-hartzea sustatzen dute.
 Norbait zerbait ulertu  gabe geratu bada,  klase guztiaren bitartez laguntza egokia ematen saiatzen dira. Laguntza irakasleak bideratuta egoten da eta nire ustez emaitza onak izaten ditu. 

 Irakasleak nahiz eta ikasleek ariketaren bat gaizki egin, umearen intentzio ona baloratu egiten du eta ez ditu inoiz ere diskriminatzen. Honela umea eroso, ziur, interesatuta etab…, sentitzen da bere buruarekin. 

Bukatzeko,  esan irakaslea oso flexibilitate handikoa dela, hau da, edukiak ematen doan heinean, malgutasun handia eskaini eta ematen duena alegia.Adibidez; badaude ume batzuk arreta berezia behar dutenak ikasgai batzuk  bere osotasunean aurrera eraman al izateko. Horregatik irakasle honek denbora gehiago usten die beraien beharrak gauzatzeko.

Hasiera batetik irakasle titularrak, ni beste irakasle bat izango banintz bezala tratatu zidan beste umeen aurrean. Normala denez,esan, nire lehen esku-hartzean umeekin,proban jarri ninduten ea nora arte heltzen nintzen, hori dela eta nahiko txarto portatu ziren. Zorionez, portaera txar hori guztiz aldatu da eta nire figurak irakasle titularraren indar antzekoa dauka. Orain beraien eta nire artean oso konfiantza sendoa dugu eta horrek indarra eta konfiantza ematen dizu beraiekiko esku-hartzea dudan bakoitzean. 

 Irakaslearen partetik, berak nirekiko hurbiltasuna eta konfiantza transmititzen ahalegintzen da. Ariketa berri bat egiten dugunean, ariketaren zergatiak azaltzen dit eta batzuetan egoera ezberdin baten aurrean ere nolako esku-hartzea izan behar dudan esaten dit.
Gelako iniziatibari dagokionez, esan dezaket lehengo aurrera pausoa irakasleak izaten duela. Berak erabakitzen du ze ariketa egin, nolako dinamika eraman. Nahiz eta  normalean beti izaten duten  dinamika berdina. Astelehenetan, goizeko lehenengo 15-30 minutuetan, ikasleek ohiko dute beraiek asteburuan egin dutena kontatzeko eta gero beraien eguneroko liburuxkan idazteko. Hemen iniziatiba ikasleek izaten dute eta irakaslearen lana moderatzaile lana besterik ez da izaten. 
Harremanekin hitz egiterakoan, esan beharra dago ikasle-irakasle harremanak sustatzen dira. Gelako giroa egokia da eta lanean aritzeko ezinbesteko gauza bat da. Irakasle-ikasle-gurasoen arteko harremanak ere sustatzen dira. Adibidez, inauterietako antzezlana preparatzeko, denen arteko gauza elaboratu bat izaten da.Baita ere, multikiroletan jaialdiak prestatzeko hiruren parte-hartze handia ematen da… 

Ikasle-irakasle harremanetara bueltatuta, aipatu beharra dago, batzuetan irakasleak norbaitek ez baldin badu gelako diziplina errespetatzen, irakasleak atentzioa deitzen diola edo baita ere etxeko lanak orokorrean ume askok ez baldin badute egin, irakasleak hemen ere atentzioa deitzen du. Aipatu behar da, irakasleak  ez dela zigorretan oinarritzen lanak ez egitearren. Orokorrean esan, gelako ikasle-irakasle harremana egokia dela.

Gelako partaidetzari dagokionez, gelan denak izaten dute partaidetza berdina eta irakasleak ere, hori bultzatzen du. Horretarako, gelan norbait parte-hartzerik ez badu, irakasleak beti ahaleginak egiten ditu umeak parte-hartze aktibo bat izan dezan. Irakasleak ere uneoro izaten du partaidetza, izan ere gelako dinamikan, irakasleek eta ikasleek beti izan behar baitute partaidetza aktiboa. Nire partaidetzari dagokionez, normalean, behaketa lanak egiten aritzen naiz, baina batzuetan nire rola aldatu eta irakasle lanetan ere aritzen naiz, hori dela eta gelako dinamika ez apurtzeko, beste irakaslearen dinamika berdina jarraitu eta nire partaidetza beste irakaslearen berdina izaten da. 

Gure gelan, era ezberdinetako gatazkak sortzen dira. Alde batetik, kognitiboak direnak eta bestetik beraien artean ematen diren borrokak edo errespetu faltak.
 Gatazka kognitiboak ematen dira, irakasleak ezagutza berria ematen duenean. Beraien aurrezagutza eta ezagutza berriekin, beraien buruan gatazka bat sortuko da eta sare kognitiboan sartzea lortzen badute, gai izaten dira esanahia berria egozteko.  

Borrokaren bat eman bada, ikastolan protokolo bat dago eta hori aurrera eraman behar izaten dute. Protokoloa egiten da, Nere irakaslearen gelan eta bertan borrokan egin dutenek, orri batean idatzi egiten dute zelan gertatu den dena. Hau bukatuta, beheko aldean konponbideak idazten dituzte eta azkenik, etxera eraman eta gurasoak sinatu.

Errespetu falta bat ematen denean gelan, irakasleak atentzioa deitzen dio ikasleari, bigarrenez ere errespetua faltatzen badu, azkeneko abisu bat ematen dio eta berriz gertatu ezkero, mehatxatu egiten dio bere gurasoei bere jarrera egokia ez dela esateko.
Ni irakaslea izanda, egia esan gatazka kognitiboarena, ba bai, berdin jokatuko nuke. Betalde, ikastolako protokoloarekin ez nago oso konforme. Nik neuk, klase barruan jarriko nuke protokolo hori martxan eta ez beste irakasle baten gelara joan behar hori egitera. Protokoloak emaitza onak ematen ditu baina nik usten dut, errespontsabilitate hori tutoreak hartu behar duela eta ez beste irakasle batek. Errespetu falta bat gertatzen denean gelan, nik ez nuke irakasleak egiten duena egingo, baizik eta ikaslearen egoera zein den sakondu eta berarekin hitz egin, egoera konpontzeko ze esku-hartze hartu behar diren pentsatuz.
Nire ustez, harremanek eta elkarrekintzek oso pisu eta garrantzi handia dute ikaste-irakaste prozesuan. Izan ere ikasleen eta irakasleen artean bai harreman eta baita elkarreragin ona badago, haurren zein irakasleen auto-kontzeptua eta autoestimua hobeagoak izango dira.Komunikazioa erraztu egingo dute eta zer esan ez, ikasleek, irakaslearekiko balorazioa ona izango da. 

